
Cuh Lingz yaep aenda de yaep ndeu le, ndwn
hwnj byaij ok dou bae. Vangz Gyahgvanh riengz
youq baihlaeng, de dingq mbouj nyi Cuh Lingz gangj
gijmaz, de laihnaeuz Cuh Lingz dwg Yaepda hawj
de. Cuh Lingz naeuz meh, gou haxbaenh ndenq
baengzsuliu seiz, faenx doek haeuj da bae, gou bae
ra Yenzyenz yawjyawj. Mbonq gou deng fwn rwed
dumz lo, gou haemh neix couh caeuq Yenzyenz ninz.

Vangz Gyahgvanh yawjraen miz boux vunz he
ndwn youq gok ranz caj Cuh Lingz, riengz rongh
dienhdoengz ciuq, de yawjraen boux vunz haenx dwg
Cangh Fuzbauj. Song de youq ndaw fwn byaij duenh
loh he, yienzhaeuh ndoj haeuj ndaw rienghvaiz bae.
Cangh Fuzbauj fwngz he gaem dienhdoengz, fwngz
he biengj buengzda gvaz Cuh Lingz, lij bongq
aenbak boq aenda Cuh Lingz. Vangz Gyahgvanh
yawjraen naengbak Cangh Fuzbauj yaek nem daengz
aenda Cuh Lingz lo, yaepyet naengbak haenx caen
nem daengz aenda Cuh Lingz
Aendienhdoengz lumj boux vunzlaux yaek gat heiq
nei ndaep lo, baihnaj Vangz Gyahgvanh sawqmwh
laeplat. Vangz Gyahgvanh naemj Cuh Lingh yaep da
heuh gou okdaeuj, de dwg daegdaengq hawj gou
yawj citheiq ndei yawj de.

Fwn gvaq mbwn gvengq, aen gyaeujndoq Vangz
Gyahgvanh lumj beuzgva daujgoeb nei, youq laj ndit
bidoengh. De hainduj dwgcaengz swhgeij, daegbied
dwgcaengz aenrwz swhgeij. Aenrwz bouxwnq dwg
rwz, aenrwz gou mbouj dwg rwz, mwh Vangz
Gyahgvanh baenzneix siengj, fag daeq raehrwd he
gaenq deng fwngzswix de yaengx sang, fwngz hwnj
daeq doek, de gvej aen rwzgvaz de roengzdaeuj lo.
De siengj aenrwz gou dwg baij ndwi, seizneix gou
gvej roengzdaeuj gueng ma.

bae dahraix.

mbawfaex
faex

doenghgij

gwnz

seizcou lo,
daj
roengzdaeuj, gyoengqde lumj fajfwngz bouxvunz bek
roengz daihdeih, lajmbanj gizgiz cungj dwg sing
bekfwngz bibi baba. Fouzsoq fajfwngz nem youq
gwnz dieg, gyoengqde caiq hix ma mbouj dauq
gizdieg gaeuq, yaek caj daengz seizcin bimoq,
nyefaex cij maj ok fajfwngz moq. Vangz Gyahgvanh
sieng] mbawfaex loenq le binaj lij maj okdaeuj,
aenrwz gou gvej bae le caiq hix maj mbouj okdaeuj
lo.

Vangz Gyahgvanh hainduj maez doenghgij
mbawfaex haenx, haetromh de couh maeuq youq laj
goraeu gyaeujmbanj. Mbawfaex hoengzoiq loenq
youq seighenz de, fwngz de lumj nyaujgaeq nei,
youq geh mbawfaex viq bae viq dauq, aenda riengz
song fwngz baenq bae baenq dauq. De ra gijmaz ne?
Cangh Fuzbauj siengj.

Daj rog mbanj byaij gvaqdaeuj boux vunz ndeu,
byaij gyawj le Cangh Fuzbauj cij yawj cingcuj dwg
Vangz Gveilinz mbanjnden. Vangz Gveilinz byaij
daengz laj goraeu, cam Vangz Gyahgvanh ra gijmaz?
Vangz Gyahgvanh naeuz aenrwz. Vangz Gveilinz riu
sing he, naeuz mwngz baenzlawz youq gizneix ra
aenrwz mwngz, aenrwz mwngz caeux couh deng
duzma gwn lo, ra mbouj raen lo.

Vangz Guveilinz byaij bae coh ndaw mbanj,
Cangh Fuzbauj ndoj haeuj geh faex henz loh bae,
ndoj Vangz Gveilinz. Cangh Fuzbauj siengj
hixnaengz youq geh faex neix ok nyouh, caj ok
nyouh sat le Vangz Gyahgvanh aiqndaej byaij bae lo.
Cangh Fuzbauj riuj saivaq daj ndaw geh faex byaij

okdaeuj, Vangz Gyahgvanh lij ngaem gyaeuj ra
gijmaz, mbouj miz saek di eigsei byaij bae. Cangh
Fuzbauj laeglemx ndaq naeuz: Duz gaeqmeh
dwgcaengz neix.

Cangh Fuzbauj nyeux gyaeuj yawj ndaw mbanj,
de yawjraen raeblaeng Cuh Lingz byaij bae gyae. De
siengj saehcingz banh cuet lo, itdingh dwg gou
oknyouh mwhhaenx, Cuh Lingz daeuj henz goraeu
gvaq, de yawjraen bouxvunz laj goraeu dwg Vangz
Gyahgvanh cix mbouj dwg gou, de baenq ndang
couh baema lo. Danghnaeuz Cuh Lingz caiq nguh
buenq diemjcung, couh ganj mbouj hwnj aen banci
bae yienhsingz lo.

Daih’iek gvagbae haj faen cung, Cangh
Fuzbauj yawjraen hagseng de Liuz Gozfangh daj
daihloh buet gvaqdaeuj. Liuz Gozfangh ndwn youq
laj goraeu yaep ndeu, gip aeu sam mbaw faexraeu le,
youh buet dauq ndaw mbanj. Sing buetbubbub Liuz
Gozfangh, roghoenx aensim Cangh Fuzbauj, de
simgaenj miz di dingj mbouj ndaej lo.

Cuh Lingz dingq Liuz Gozfangh naeuz laj
goraeu cijmiz Vangz Gyahgvanh seiz, de sikhaek
gaijbienq cawjeiq. De caeuq Cangh Fuzbauj iek ndei
gyanghaet gouj diemj cung youq laj goraeu raennaj,
yienzhaeuh caez bae yihyen ndaw yienhsingz. Hoeng
de ngamq ok mbanj, couh yawjraen Vangz Gveilinz
daj rog mbanj byaij gvaqdaeuj. De siengj Vangz
Gveilinz itdingh youq laj goraeu yawjraen Cangh
Fuzbauj lo, gij saeh gou caeuq Cangh Fuzbauj youq
ndaw mbanj gaenq cienz ndaej gaeuq nauhyied lo,
gou lij dwg ndojndoj de, mboujnex de yawjraen
Cangh Fuzbauj youh yawjraen gou ok mbanj bae de
baenzlawz siengj. Cuh Lingz yienghneix siengj, youh
byaij ma ranz.

Vihliux nyinhcaen doiqdaih gienh saeh neix,
Cuh Lingz rag Liuz Gozfangz byaij gvaq bakdou
haenx gvaqdaeuj. De heuh Liuz Gozfangh buet ok
mbanj bae bang de gip sam mbaw faexraeu. Liuz
Gozfangh gip ma sam mbaw faexraeu hoengzoiq,
Liuz Gozfangh naeuz gou yawjraen daegnuk Vangz
Gyahgvanh cingq youq laj goraeu ra gijmaz. Cuh
Lingz naeuz mwngz lij yawjraen bouxwnq Iwi? Liuz
Gozfangh ngauzngauz gyaeuj, naeuz mbouj raen.

Bae Cuh  Lingz
bienqndaej simgaenj mbouj onj. Daxmeh Yangz
Fungsiz saeqsim haenx sawqmwh geiq hwnj haujlai
Cuh  Lingz saeg
saidawzsaeg lo. Yangz Fungsiz iet fwngz bae lumh
aendungx Cuh Lingz, fwngz de deng sing sep he
hwk dwk diuq hwnjdaeuj. Mimiz Cuh Lingz
mizndang haenx, deng fwngz daxmeh de ceiq gonq
lumh daengz lo.

mbouj ndaej yienhsingz,

nanz mbouj  raen diuz

Gyoengqvunz ngoenzngoenz cungj yawjraen
Vangz Gyahgvanh ok mbanj bae ra aenrwz de, hoeng
gyoengqvunz cungj yawjraen de
daugma ndwi. Yienghneix gvaq buenq ndwen,
gyoengqvunz yawjraen Vangz Gyahgvanh daiq dah
sau saundei he byaij haeuj mbanj ma.

Dahsau mbaq gvaz raek aen daehnaeng ndaem
he, ndaw daeh coux rim mauzbit hunghung iqiq.
Yaek haeuj mbanj seiz, Vangz Gyahgvanh daj gwnz
mbaq dahsau ciengj aeu aen daehnaeng gvaqdaeuj,
venj youq gwnz mbaq de. Dahsau riu mbat he, song
fwngz mbouj dingz beijveh. Vangz Gyahgvanh guj
dahsau dwg naeuz docih de.

ngoenzngoenz

(7)



